                                                                                                C.nr.115/2018
GJYKATA THEMELORE GJAKOVË - DEGA MALISHEVË, Departamenti i Përgjithshëm, Divizioni Civile, me gjyqtarin Nehat Qelaj, si dhe me Zyrtarin e Lartë për Bashkëpunim Profesional Liman Javori, në kontestin e paditësit H. K. nga fshati P. Komuna Malishevë, të cilin me autorizim e përfaqëson avokat H. Sh. nga P., kundër të paditurës E. Ç.-K. nga P. me vendbanim në Prishtinë lagja D., për padi për zgjidhjen e martesës, jashtë shqyrtimit gjyqësor me datë 26.04.2019, mori këtë:
A K T V E N D I M

I. Gjykata Themelore Gjakovë - Dega në Malishevë SHPALLET IN KOMPETENTE në pikëpamje territoriale, për të vendosur në këtë çështje juridiko–kontestimore.

II. Pas plotfuqishmërisë së këtij aktvendimi, shkresat e kësaj lëndë do ti dërgohen Gjykatës Themelore në Prishtinë, pasi që është gjykatë kompetente.

A r s y e t i m

Paditësi H. K. nga fshati P. Komuna M., të cilin me autorizim e përfaqëson avokat H. Sh. nga Prishtina në këtë gjykatë me datën, 16.05.2018, ka dorëzuar padi për zgjidhjen e martesës kundër të paditurës E. Ç.-K. nga P. me vendbanim në P. lagja D..

      Pas shqyrtimit paraprak të padisë dhe shkresave të lëndës, gjykata sipas të dhënave të paraqitura në padi dhe shkresave lëndore ka vepruar duke i dërguar të paditurit aktvendimin për përgjigje në padi të datës 06.06.2018 në adresën si në padi përkatësisht të plotësuar, mirëpo përmes përgjigjes në padi i autorizuari i të paditurës Firma e Avokatisë “J.” me seli në Prishtinë e ka kontestuar kompetence e kësaj gjykate me arsyetimin se për procedimin e çështjes është kompetente gjykata e kompetencës së përgjithshme për palën e paditur e që edhe sipas padisë e paditura ka vendbanimin në Prishtinë dhe se bashkëshortët vendbanimin e fundit dhe gjatë tërë kohës së zgjatjes së bashkësisë martesore e kanë pasur në Prishtinë, prandaj kompetente për të proceduar këtë rast civil është kompetente Gjykata Themelore në Prishtinë. 
    Duke marrë parasysh se e paditura është dhe jeton jashtë territorit të Gjykatës së Malishevës, përkatësisht vendbanimi i të paditurës është në Prishtinë, dhe duke marrë parasysh se e paditura e ka kontestuar kompetencën e kësaj gjykate me anë të përgjigjes në padi me arsyetimin si në ketë përgjigje në padi dhe theksuar më lart, kjo Gjykatë ka gjetur se në rastin konkret në kuptim të nenit 22 .1 të LPK-së duhet të shpallet Inkopetente pasi që sipas kësaj dispozite thuhet ,, Gjykata mund të shpallet jokompetente në pikëpamje territoriale vetëm sipas prapësimit të palës së paditur të parashtruar me anë të përgjegjës në padi,, Andaj edhe vendosi si në dispozitiv të këtij Aktvendimi.

Nga sa u tha më lart, u vendos si në dispozitiv të këtij aktvendimi konform nenit 37, neni 44, nenit Ligjit për Procedurën Kontestimore (LPK) lidhur me nenin 72 të Ligjit mbi Familjen të Kosovës si dhe 22.1 dhe neni 392 pika (a) në lidhje me nenin 387.1 pika (u) të Ligjit për Proceduren Kontestimore (LPK). 

Gjykata Themelore Gjakovë – Dega në Malishevë, Departamenti i Përgjithshëm, Divizioni Civil,

Zyrtari i Lartë për Bashkëpunim Profesional
                                       G j y q t a r i
                                                                                          

    Liman Javori                                                                             Nehat Qelaj     

               


KËSHILLA JURIDIKE: Kundër këtij aktvendimi është 
lejuar ankesa në afat prej 15 ditëve, pas marrjes të njëjtit, 
Gjykatës së Apelit në Prishtinë, nëpërmjet kësaj gjykate.
